IL-VJATKU FFMALTA MIS-SEKLU SITTAX SAS-SEKLU DSATAX
GUIDO LANFRANCO

Fost id-drawwiet tal-Maltin, l-aktar li dejjem kienu u ghadhom jispikkaw huma
dawk i ghandhom x'jagsmu mat-twelid, trobbija tat-tfal, namur, Zwieg, xoghol u
mewt,ghax dawn jiffurmaw il-bazi tal-hajja ta' kuljum v ma tistax tahrabhom. Ma' dawn
kollha hemm assocjat il-lat spiritwali, hafna drabi kompless, mimli devozzjonijiet,
superstizzjonijiet u twemmin ichor.

Billi 1-mewt tahkem l-immaginazzjoni tal-bnedmin kollha tad-dinja minhabba |-
misterju taghha u t-twemmin ta' hajja spiritwali ohra warajha, kull religjon sawret bosta
¢erimonji u attivitajiet meqjusin biex jassistu lill-morda u l-agonizzanti u jwittu t-triq ghad-
dinja l-ohra. Fost l-aktar importanti ghall-Insara fdawk il-mumenti difficli hemm il-
vjatku, meta s-S'mu Sagrament jittiched fit-toroq ghal ghand il-marid jew moribond.

Hemm (i) il-vjatku ghat-tqarbina tal-precett 1i dejjem ikun binhar fil-Hdud ta' wara
L-Ghid il-Kbir, u dejjem solenni, li jwassal biss 1-Ewkarestija u (ii) 1-vjatku tal-morda
moribondi li jsir kemm binhar u billejl skond il-bzonn, u minbarra 1-Ewkarestija jinvolvi
wkoll il-grizma tal-morda; dan kemm jista' jkun kien ikun ukoll solenni, izda fil-

maltempijiet u fid-dlam kien ikun biss l-essenzjali.

Qabel il-Fratellanzi

Mghandniex nahsbu li I-vjatku beda biss meta bdew il-fratellanzi tas-Sagrament ghax
Dan xorta kien jinghata mal-grizma tal-morda minn Zmien qabel. Fl-istatut tal-Fratellanza
ta' Santa Marija li twaqqfet fil-Birgu flI-1445, kien hemm stipulat li kull membru kellu

jikkontribwixxi sitt karlinijiet kull sena ghax-xemgha, u li jakkumpanjaw il-vjatku ta'

membri shabhom bit-tor¢a mixghula.(1)
Fis-sagristija tal-konkattidral ta' San Gwann fil-Belt, hemam merfugh l-istandard 4
kienu juzaw fil-vjatku tal-gran mastri minn qabel ma 1-Ordni ta' San Gwann giet Malta fl-

1530 minn Rodi. Huwa ahmar bid-damask tal-harir u juri kuruni dekorattivi rrakkmati bid-

deheb, madwar Ostja u l-ittri JHS. Kien igorru suddjaknu bid-dalmatika akkumpanjat minn
zewg akkolti.(2)

Tista' tghid 1i I-Ordni zammet I-istess forma tradizzjonali tal-vjatku. Meta kien qed
imut il-gran mastru Perellos il-vjatku hareg fDicembru 1719 lejn il-palazz, imwassal mill-
gran prijur bis-solennita kollha, akkumpanjat mill-assemblea tal-kappillani konventwali u
l-kavallieri.(3) Meta 1-Gran Mastru De Rohan kien agonizzant, fLulju 1797 hareg il-
viatku minn San Gwann ghall-palazz magistrali. II-processjoni kienet maghmula minn
ghadd kbir ta' kavallieri bit-torca mixghula, u fuq wara mexa il-gran prijur bis-Sagrament,
liebes ilbies pontifikali taht il-baldakkin merfugh minn erba' min-nies. Meta I-vjatku dahal
il-palazz, bosta uffi¢jali, kappillani, paggi u ohrajn i jkunu fil-palazz, nghagdu maghhom.(4)
Hekk kien sar ukoll fil-vjatku tal-G.M.Pinto fDicembru 1772 filghodu; il-qanpiena 1-kbira
ta' San Gwann bdiet iddoqq sita sitta. Il-vjatku hareg ghall-palazz, l-ewwel il-kjeriku bid-
dalmatika bis-salib bi tmien ponot fidu, u warajh il-bandalora, kavallieri bit-torca
mixghula, il-mazzier, il-kleru tal-Ordni bl-ispellizza u 1-muzzetta, erba' konventwali bil-
kappa jzommu l-baldakkin li tahtu kien hemm il-prijur bil-kappa u s-SS.Sagrament, ichor
iZzomm l-umbrella u wara s-sagru kunsill. Izda Pinto kien dejjem jerga' jirpila u miet ta'
91, f-24 ta' Jannar 1773 wara 32 sena jirrenja.(5) Ta' l-isqof Labini 1i miet f'April 18/
il—vj atku kien hareg minn S.Pawl ghall-palkazz tieghu, u kien mill-aktar impontenti.(€

Fl-istess seklu, I-vjatku kien ikun dejjem solenni. Il-qanpiena tal-knisja ki€t
issejjah lin-nies biex jakkumpanjaw, inkluzi is-sa¢erdoti, li erbagh minnhom kienu fbsu 1-
ispellizza. Nies li jkunu fit-triq wkoll jakkumpanjaw.(7) L-umbrellun kienu jgruh il-
qassisin tal-parro¢¢a, skond min imissu.(8) F1-1786 L-Isla saret kolleggjata v fost id-
dmirijiet stipulati ghall-gassisin kien hemm li ghandhom jakkumpanjaw lis acerdot waqt
il-vjatku tal-morda.(9) L-isqof Labini kien ordna li fil-vjatku 1-baldakkir-emm jista' jkun
jerfghuh il-qassisin u mhux is-sekulari. Talab ukoll lill-qassisin u 1-frelli jhallsu hames
habbiet fix-xahar lill-prokoratur tal-vjatku. Heggeg biex binhar kull 50 jista' akkumpanja
u bil-lejl jakkumpanjaw irgiel biss filwaqt li n-nisa jixghelu xemgb 16w faml wara t-tieqa
ghat-triq tal-vjatku.(10) F'parrocéi ohrajn kienu jiehdu hsieb jl---itku 1-frotelli tas-
Sagrament. Meta kien jintalab vjatku jindagqu hames tokki s4Zjati qast, johrog tifel bil-
qanpiena biex isejjah lill-fratelli, u a-nisa tad-dar jaghmiu vi-a biex jirhu l-indulgenzi

bhal min jakkumpanja.(11)

Sodalitajiet u Kongregazzjonijiet tal-Vjatku

Fis-seklu sbatax giet stabbilita is-Sodalita tal-Agunija biex tissoda d-devozzjoni
lejn Kristu Kur¢ifiss. Din kienet ukoll theggeg id-devozzjoni lejn Id-Duluri; gie li 1z-
zewg devozzjonijiet saru haga wahda. Fl-Imdina din is-sodalita ga kienet twaqqfat fil-
kattiral f1-1640 fuq l-altar tal-Pjeta, u l-istess gara f'Hal Qormi. F'Hal Ghaxaq twaqqfet
f1-1649.(12) Minhabba li 1-fratellanzi tas-Sagrament kienu aktar mixhutin fuq
¢elebrazzjonijiet Ewkaristici milli fuq servizzi ghall-agonizzanti, 1-Isqof Rull hareg xi
digrieti f1-1760 wara li kien ghamel vizta pastorali f'Sannat. Wiched mid-digrieti kien i fl-
irhula t'Ghawdex il-kappillani jwaqqgfu s-Sodalita ta' 1-Agunija fil-parro¢¢i, maghrufa wkoll
bhala tal-Vjatku Mgaddes. F'certi postijiet, bhalma kienet f'Sannat, din is-sodalita kienet
tahdem mal-fratellanza tas-Sagrament imma ma kellhiex konfratija. Xtrat it-tuzell,
umbrella, zewg fanali, u erba’ tor¢i biex jakkumpanjaw.(13)

Minbarra l-fratellanzi tas-Sagrament, £'xi bliet u rhula kien hemm l-hekk imsejha
Sodalita ta' L-Agunija, jew ukoll dik tal-Vjatku Mqaddes. F'post wiehed gie li kienu
jissemmew it-tnejn, bhal fHal-Luqa, fejn f1-1665 saret ta' 1-Agunija u fl-1731 tal-
Vjatku.(14), izda dawn l-ismijiet jidher i bdew juzawhom bhala l-istess haga, ghax
f'Sannat fejn is-sodalita twaqqfet f1-1760 kienet maghrufa bit-tnejn. Ta' L-Agonizzanti ma
kienetx tiehu hsieb il-vjatku ghall-morda f'kaz ta' tqarbina ta' L-Ghid, imma biss f'kazi ta'
agunija fil-grizma tal-morda. Ma kienux jilbsu kunfratija, izda jghinu fil-vjatku ghall-
ahhar Sagramenti ghax kellhom kollox, jigifieri zewg fanali, erba'tor¢i, tronett u
umbrella ta' I-ghazel biex jakkumpanjaw lis-sacerdot. Meta l-qassis kien ikollu jmuf
igarben fuq karrettun, wara li jidlam, kienu jmorru tnejn mieghu bil-fanal u l-umbrella.(15)
Fl-Isla kien hemm is-Sodalita tal-Vjatku, li ghalkemm qisha fratellanza u gie li sejhulha
hekk, kienet differenti minn dik tas-Sagrament u ma kienux jilbsu konfratija. Kienu
jakkumpanjaw il-vjatku tal-morda, johorgu l-ispejjez ghax-xemgha, korporali, tvalji, u
purifikaturi ghat-tqarbin; madwar 1-1749 bdew ukoll jilbsu l-konfratija.(16) Wara li din I-
ghaqda raqdet xi ftit giet stabbilita mill-gdid f1-1843 bhala 1-Kongregazzjooni tal-Vjatku
Mgqaddes; fl-istess belt, sal-1880 il-parru¢éani ddecidew 1i jikkontribwixxu ghall-
qanpiena l-kbira 1i kienet isservi biex iddoqq kull darba li jsir il-vjatku.(17) Kien hemm
Sodalita tal-Vjatku ohra £'San Gorg t'Ghawdex taghmel il-preparamenti kollha ghall-ahhar

Sagramenti mill-knisja sad-dar tal-moribond, bil-baldakkin u bzonnijiet ohra; kienet
spic¢at minhabba diffikultajiet finanzjarji, ghalkemm kien ipprova jqajjimha l-isqof Mattei.
L-irhula 1-ohra tGhawdex kellhom il-fratellanzi jmexxu l-vjatku.(18)

II-Fratellanzi tas-SS.Sagrament u 1-Vjatku

Fis-snin tletin tas-seklu sittax, saru l-ewwel fratellanzi tas-Sagrament fRuma bil-
ghan principali li jsostnu, jonoraw u jzommu hajjin id-devozzjonijiet assocjati ma' I-
Ewkarestija Mqaddsa. Fost ir-regolamenti ghall-fratelli ta' dak iz-zmien kien hemm li kull
fratellanza ghandu jkollha baldakkin ghal waqt it-trasport tas-Sagrament meta jmorru
jqarbnu l-morda fi djarhom. Meta fratelli li joqoghdu qrib il-knisja jisimghu it-tokki tal-
vjatku kellhom imorru jakkumpanjaw bit-torca jew xemgha mixghula, u jekk ma setghux
kellhom jibghatu minn flokhom membru anzjan tal-familja taghhom. (19)

Meta f1-1575 wasal Malta Mons. Duzina minn ghand il-Papa, minbarra li dar il-
gzejjer taghna biex jirrapporta u jissuggerixxi dwar kullma kellu x'agsam mal-knisja
waqqaf ukoll il-fratellanzi tas-Sagrament bl-istess ghamla ta' statuti. Fir-Rabat ga kien
hemm ta' San Guzepyp u ta' San Mark; dawn ghaqqadhom biex jakkumpanjaw il-vjatku, li
kien dejjem solenni, ghat-tqarbin tal-morda.(20) Ir-regolamenti li ghamlithom kienu
bbazati fuq dawk ta’ Ruma, u dwar il-vjatku kien hemm 1i qabel ma I-kappillan johrog
iqarben fkazi ta' mard gravi, ghandhom jindagqu hames tokki bil-qanpiena 1-kbira u tifel
johrog fit-toroq icempel ohra zghira biex isejjah lill-fratelli biex jingabru ghall-vjatku u
jakkumpanjaw bit-tor¢a mixghula. Is-sacerdot kellu jilbes spellizza u stola u jekk jista'
jkun ukoll kappa, u jimxi bis-Sagrament taht l-umbrella jew il-baldakkin li kellu jinzamm
mill-fratelli. Quddiemhom kellu jkun hemm il-lanterna u dak 1i jdoqq il-qanpiena z-zghira.
In-nisa ma kellhomx jissiechbu mal-vjatku, imma meta jisimghu il-qanpiena kellhom jinzlu
gharkobtejhom u jghidu hames Missierna u Sliema.(21) Fost ohrajn, twaqgfet
f'Birmiftuh biex il-fratelli jakkumpanjaw fil-vjatku tal-morda u jiehdu sehem fil-funerali;
meta kien ikun ftit il-boghod lis-sacerdot kien jakkumpanjah kjerikn bil-fanal u 1-
qanpiena.(22)

Fit-Toroq
Tista' tghid li dari kulhadd kien imut id-dar, u ftit wisq kienu dawk li jmutu fl-
isptarijiet, ghalhekk l-assistenza lill-moribondi kienet aktar evidenti ghax ghal kull wiched

jew wahda kien johrag il-vjatku, u fit-triq nisimghu lill-qassis u shabu jkantaw is-Salm

tal-Miserere. Waqt ir-ritorn kien jitkanta it-Zantum ergo.

Meta tabib kien jaghti 1-parir, is-sagristan kien jigi avzat biex jibda jnaqqar il-
ganpiena tal-knisja. Timtela I-knisja bit-tfal biex jekk jista jkun jilhqu t-tronett (jew tuzell),
u l-qanpiena. It-tronett jew tuzell, qisu tabernaklu, biex fuqu fid-djar jitgeghdu 1-Ostji;
kien ikollu mieggu kexxun ghall-korporal,(23) u jkun ta' l-injam indurat jew metall
argentat. Dan it-tronett ghadu jintuza sa llum fil-vjatku solenni li jsir fdiversi parrocéi fiz-
Zmien ta' wara 1-Ghid 11-Kbir.

F'xi parro¢¢i nsibu li fix-xita is-Sagrament gie 1i kien jingarr gewwa suggetta jew
portantina, ghamla ta siggu maghluq fgabina dekorata li jgorruha zewg irgiel. Din kienet
mezz ta' trasport ghal xi familji sinjuri, isqfijiet u gran mastri fejn il-karrozzella jew il-
kaless ma jwasslux jew ma jagblux ghal distanzi qosra. Xi gran mastri ghamlu donazzjoni
ta' suggetta ghall-uzu tal-vjatku. Fil-muzew ta' Haz-Zabbar naraw wahda li kienet ta'
Hompesch u ghandha I-armi tieghu u s-sinmbolu tal-Ostja. Fil-Belt ghand il-fratellanza tas-
Sagrament tad-Dumnikani hemm wahda li tahielhom Pinto fl-1770 minflok ohra li spi¢cat ki
kellhom li kien irregalalhom Rafel Cotoner fl-1661. F'Hal Qormi hemm wahda minn ghznd
Pinto, u fil-kolleggjata S.Pawl ta' L-Belt olira minn ghand De Rohan.

L-arcipriet ta' L-Imdina kien ikollu ta' sikwit imur igarben barra t-truf tar-Radat
riekeb il-baghala jew bil-karrettun,izomm 1-Ostji fkaxxa ¢kejkna ta' l-injam. L-issara kienu
obbligati li jogghodu gharkobtejhom meta jghaddi 1-vjatku, u jmorru warajl, dan kien
isir ukoll waqt li qed jerga lura ghall-knisja. Ghalhekk darba fI-1615 1-gof kien
ammonixxa lill-ar¢ipriet ghax ma kienx garr mieghu Ostji bizzejjed biex tkollu ghar-ritorn
lejn il-knisja, ghax in-nies joqghodu gharkobtejhom mhux ghalih, imma ghas-
Sagrament.(24) Fost affarijiet ohra li ordna l-isqof Rul! fl-1760, kren hemm li fix-xitwa u
bil-lejl, meta s-sacerdot kellu jmur bil-karrettun biex jaghmel vjztku, mieghu kellu jmur
wiehed bil-fanal u iehor bl-umbrella.(25) F1-1781, Rull ukeil, wara vizta pastorali fin-
Nadur, ordna li I-qassisin ghandhom dejjem jakkumpanjaw fil-vjatku u jehduha min imissu
kull xahar.(26)

Kull belt u rahal fMaltr « Ghawdex kellu s-sistema modifikata biex il-vjatku jaqbel
ma' l-ezigenzi tieghu. F*parrocéa ta' San Gorg t'Ghawdex, bhala ezempju, il-vi¢i parroku

lejliet 1i johrog i)--satku solenni ta' wara 1-Ghid, Xien jghaddi jqarar lill-morda, u warajh xi

hadd iehor kien javza l-hinijiet.  Dan il-vjatku kien jibda billi gabel is-7am s-sagristan jibda
jnaqgar it-tokki bil-qanpiena mezzana u mbaghad johrog l-istandard ahmar tal-vjatku, 1-
arc¢ipriet bl-ilbies korali, qassisin, baldakkin tat-terza merfugh minn erba' qassisin, abbatini
bl-ispellizza u biz-zimarra u pellegrina hamra jzommu 1-fanali. Dak li jgor l-umbrella
jimxi fuq ix-xellug tas-Sagrament. Meta 1-vjatku fi trigtu jghaddi minn hdejn xi knejjes,
dawn idoqqu l-qanpiena taghhom malli jisimghu il-qanpiena tat-tifel i jkun qed
icempilha tul it-triqg; meta 1-vjatku jkun gej lura jergghu idogqu tal-knejjes malli s-sagristani

jergghu jisimghuh.(27)

Fid-Dar tal-Marid

Kitba tas-seklu sbatax turina x'kien isir fid-dar tal-marid. Malli jidhol fid-dar 1s-
sacerdot kien iroxx l-ilma mbieriek waqt li jitlob paci lill-familja. Lill-marid kien iheggu k
jZzomm is-sabar u l-kalma u jerhi ruhu fidejn il-Mulej, waqt li jistagsih jekk riedx igerr;
kien ukoll jara jekk il-moribond kienx irid jizvela xi haga biex ihaffef il-kuxjenza. Kien
jghid it-talb bil-Latin ghat-tqarbin biex jghid wqarajh il-marid.(28) Fis-seklu tmintax,
f'kitba ohra, minbarra dak li rajna, bil-Malti kien jghid l-atti tal-fidi, tama u mhabba waqt i
jsir id-dlik tal-grihma tal-morda.(29)

Hdejn il-marid tintrama mejda jew kommodina li fugha kien ikun hemm tvalja
tad-drapp jew bizzilla bajda u zewg xemghat mixghulin.(30) L-abbatini li kienu jidhlu
fil-kamra tal-marid kienu dawk it-tnejn li kienu jzommu f'idhom it-tuzell jew tron, bhal
tabernaklu 11 fih jitqieghed il-pissidi) u tal-qnpiena. Lil dawn kienu jaghtubom xi sitt
habbiet in-nies tad-dar, ghalhekk meta kienet tinstema' 1-qanpiena tal-knisja thabbar il-
vjatku, hafna tfal kienu jigru minn ta' quddiem biex jilhqu t-tuzell (gie i kienu jghidulu
wkoll girandla) u l-qanpiena biex jistghgu jidhlu fid-dar; I-ohrajn kienu jiehdu I-fanali.(31)
F'postijiet ohra, bhar-Rabat Ghawdex, wara I-vjatku solenni tal-morda ta' wara 1-Ghid,
meta l-vjatku jidhol lura u tinghata 1-benedizzjoni, l-abbatini kollha kienu jibgghu fis-

sagristija u Iflus i kienu jingabru mid-djar jitqassmu bejniethom.(32)

Seklu dsatax
Fisa-seklu dsatax il-vjatku kompla jsir fuq l-istess linji ta' qabel, izda s-Sodalita tal-
Agunija bdiet jispic¢a u zdiedu 1-fratellanzi tas-Sagrament. It-tqarbin ghall-morda biss u

dawk 1i ma jistghux johorgu minn djarhom biex jitqarbnu tal-precett tal-Ghid kien

ikollhom il-vjatku filghodu, izda ghall-moribondi kien isir ukoll bil-lejl ghall-grizma tal-
morda. Sakemim ma kienx ikun kaz urgenti, il-vjatku kien ikun dejjem solenni bl-
akkumpanjament tal-qassisin u sitt fanali.(33) Ghalkemm it-tor¢a jew xemgha kbira
mixghula baqghget tintuza, zdiedu 1-fanali ta' l-idejn bix-xemgha fihom, u ghall-ewwel
kienu juzawhom fkazi ta' maltemp minflok it-tor¢i; wara bdew jmorru jigbruhom tfal u
kbar malli jisimghu it-tokki biex jakkumpanjaw. Meta kien qed imut xi hadd importants,
fejn kien hemm, kienu jakkumpanjaw ukoll tal-Kapitlu,(34) u meta jkun ged imut xi qassis
gie li kienu johorgu 1-baldakkin 1i ssoltu kien johrog aktar fuiz-zminijiet tal-Ghid.
Normalment kienu jdogqu tliet tokki tal-knisja biex javzaw il-vjatku, imma dawn kienu
jvarjaw hafna minhabba li kien hemm ghadd ta' tokki differenti skond jekk il-moribond
kienx fratellu ta' liema fratellanzi, jekk kienx sacerdot, jekk kienx barra mir-rahal jew id-
dar; il-qniepen kienu l-messaggiera u habbara ta' Zmienhom.

Tard filghaxija jew bil-lejl xorta kienu jakkumpanjaw hafna rgiel, min jaghglaq il-
hanut, min johrog mill-kazini u min johrog mis-sodda. Ohrajn kienu jibqghgu wara t-
twuieqi jew fil-bieb tad-dar, jixghelu x-xemgha, fanal, lampa tal-pitrolju jew musbieh,
jitolbu ghall-moribond.(35) Waqt il-lejl kienet ukoll tindaqq 1-agunija kull siegha u xi
qassisin kienu jibgghu jitolbu fil-knisja; 1-bieb tal-genb kien jibqa' mbexxaq biex min irid
jista' jidhol jitlob. Sas-snin hamsin konna ghadna nistghu nisimghu din il-qanpiena.

Billi d-devozzjonijiet kienu mifruxa hafna u tista' tghid li kulhadd kien fratell jew
konsorella f'xi fratellanza jew aktar minn wahda, kienu jidhru hafna aktar vjatki,
processjonijiet u fratelli fit-toroq, u diversi tpingijiet taghhom deheru minn zmien ghal
zmien. Tal-vjatku niltagghu ma' karakatura akkwarella ta' George Whitmore (36) u
litografija ta' Brocktorff.

Lejn it-tmiem

L-istess stil ta' vjatku bejn wiched u ichor kien baqga’ jsir sa nofs is-seklu ghoxrin, izda
billi wara t-tieni gwerra dinjija bdiet tinbidel lis-struttura so¢jali, beda jizdied it-traffiku wu
jongsu l-fratelli il-vjatku solenni beda jonqos mit-toroq u jsir biss ghal zmien 1-Ghid il-kbir.
Sas-snin hamsin konna ghadna nisimghu xi ftit il-qanpiena tal-knisja u tat-triq thabbar il-
vjatku, izda din siktet ghal kollox. It-tibdil drasatiku i gab warajh il-Kon¢ilju Vatikan it-

Tient li sar fis-snin sittin kompla nagqas mill-manifestazzjonijiet tal-vjatku, u fut ftit

wasalna biex dan isir minn qassis jew patri wahdu minghajr ma jakkumpanjah hadd,
minghajr suttana, bl-Ostja mohbija fkaxxa ¢kejkna mdendla m'ghonqu, bilkemm jindunaw
bih in-nies tat-triq. U fl-ahharnett, fis-snin disghin, nghataw permess u inkarigu li
johorgu jgarbnu rgiel lajéi 1i aktar komplew nagqgsu mis-solennita li darba kien hemm.
Teknikament dan xorta jibga' jissejjah vjatku wu jilhaq 1-ghan essenzjali tieghu, imma m'hu
xejn hdejn dak li konna nafu ftit sa ftit ilu; il-bniedem mhux ruh biss ghandu, u aktar

jitheggeg kieku jkollu wkoll manifestazzjonijiet li jistimulaw l-interess u d-devozzjoni.

